
 
 
 
 

ᐃᓄᖕᓄᑦ ᑐᓴᒐᒃᓴᖅ ᒐᕙᒪᒃᑯᓐᓂ 

ᐃᓄᓕᒫᖅᑎᑕᐅᓗᑎᒃ ᑲᑎᒪᓛᖅᑐᑦ ᐃᒥᓗᓕᕆᓗᑎᒃ 

ᓂᕈᐊᕐᓂᐅᓛᖅᑐᒥᒃ ᖁᕐᓗᖅᑐᕐᒥ 

ᐱᒋᐊᕐᕕᖓ: ᐊᐃᕆᓕ 27, 2022 

ᐃᓱᓕᕝᕕᖓ: ᒪᐃ 4, 2022 

ᖁᕐᓗᖅᑐᖅ, ᓄᓇᕗᑦ  60 ᑎᑦᑕᑯᓗᐃᑦ 

ᑭᓇᐅᔭᓕᕆᔨᒃᑯᑦ ᒥᓂᔅᑕᖓ ᖁᕐᓗᖅᑐᒥ ᓂᕈᐊᖅᑎᑦᑎᓛᖅᑐᑦ ᓄᓇᖅᑲᑎᒌᓂᒃ ᓂᕈᐊᖁᓗᒋᑦ 

ᐊᓯᔾᔨᕈᑕᐅᑐᐃᓐᓇᕆᐊᓕᖕᒥᒃ ᐃᒥᐊᓗᓕᕆᓂᕐᒧᑦ ᐊᐅᓚᓂᕆᔭᖓᓐᓄᑦ.  ᓂᕈᐊᓛᖅᑐᑦ ᒪᐃ 16, 

2022-ᒥ, ᓂᕈᐊᖅᐸᒌᔭᓛᖅᖢᑎᒡᓗ ᒪᐃ 9, 2022-ᒥ. 

ᒥᓂᔅᑕ ᑎᑭᑕᐅᓚᐅᖅᐳᖅ ᐊᑎᓕᐅᖅᑕᐅᓯᒪᔪᒥᒃ ᑐᒃᓯᕋᐅᑎᒥᒃ ᖁᕐᓗᖅᑐᕐᒥᐅᓂᒃ ᓂᕈᐊᕈᒪᓪᓗᑎᒃ 

ᐊᓯᔾᔨᖅᑕᐅᖁᓪᓗᒍ ᐃᒥᐊᓗᓕᕆᔾᔪᓯᖓᑦ ᑭᒡᓕᖃᖅᑎᑕᐅᙱᑦᑐᓂᒃ ᑭᒡᓕᖃᓕᖅᑎᑕᐅᓕᖁᓪᓗᒍ.  

ᑕᒪᓐᓇ ᑐᑭᖃᖅᐳᖅ ᖁᕐᓗᖅᑐᒥᐅᑦ ᓂᕈᐊᕐᓂᖏᓐᓂᒃ ᐊᓯᔾᔨᖅᑕᐅᖁᔨᓪᓗᑎᒃ, 

ᐃᒥᐊᓗᒃᑖᕈᓐᓇᕐᓂᕆᔭᐅᔪᒥᒃ ᓄᓇᓕᖕᒥᐅᑕᒥᒃ ᐅᕝᕙᓘᓐᓃᑦ ᓄᓇᓕᖕᓄᐊᖅᓯᓂᐊᖅᑎᓪᓗᒋᑦ 

ᑭᒡᓕᖃᖅᑎᑕᐅᔪᓂᒃ.  

ᑐᒃᓯᕋᐅᑕᐅᓯᒪᔪᑦ ᑭᒡᓕᒋᑎᑕᐅᔪᑦ ᐃᒪᐃᑦᑑᕗᑦ 1.775 ᓖᑕ spirits (1 x 60-ᐊᐅᓐᓯᓂᒃ ᐊᓕᒍᕐᒥ) 

ᐊᒻᒪ ᐊᑕᐅᓯᖅ ᐃᒪᐃᑦᑑᓗᒍ 17.04 ᓖᑕ ᕕᐊᓂᒃ (48 x 355 ml ᐃᐳᐃᑦᑐᑦ) ᐅᕝᕙᓘᓐᓃᑦ 3.75 

ᓖᑕᓂᒃ ᐅᐊᐃᓂᓂᒃ (5 x 750 millilitre ᐊᓕᒍᕐᓂᒃ) ᐅᓪᓗᑦ 14 ᐊᓂᒍᕌᖓᑕ.   

ᐃᒥᐊᓗᓕᕆᓂᕐᒧᑦ ᐱᖁᔭᒃᑯᑦ, 60 ᐳᓴᐸᓗᖏᑦ ᓂᕈᐊᖅᑏᑦ ᓂᕈᐊᕆᐊᖃᖅᐳᑦ "ᐊᖏᕐᓗᑎᒃ" 

ᐊᓯᔾᔩᖁᔨᒃᐸᑕ ᓄᓇᓕᖕᓂ ᐃᒥᐊᓗᓕᕆᓂᕐᒧᑦ ᖃᓄᐃᓕᖓᓂᕆᔭᖓᓂᒃ. 

ᐃᑲᔪᕐᓗᒋᑦ ᖁᕐᓗᖅᑐᒥᐅᑦ ᑐᑭᓯᐊᓕᕐᓗᑎᒃ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᖏᓐᓂᒃ 

ᑐᒃᓯᕋᐅᑕᐅᓯᒪᔪᓪᓗ ᐊᓯᔾᔨᖁᔭᐅᔪᓂᒃ, ᑮᓇᐅᔭᓕᕆᔨᒃᑯᑦ ᐃᓄᓕᒫᖅᑎᑦᑎᓗᑎᒃ ᑲᑎᒪᑎᑦᑎᓛᖅᑐᑦ 

ᐱᖓᔪᐊᑦ, ᒪᐃ 4, 2022−ᒥ, ᐱᙳᐊᕐᕕᖕᒥ 6:00-ᒥ 9:00-ᒧᑦ ᐅᓐᓄᒃᑯᑦ. ᖁᕐᓗᖅᑐᒥᐅᑕᓕᒫᑦ 

ᑐᙵᓱᒃᑎᑕᐅᕗᑦ ᑲᑎᒪᕕᒡᔪᐊᖅᑎᑕᐅᓛᓕᖅᐸᑕ ᐅᖃᐅᓯᖃᕆᐊᖅᑐᕐᓗᑎᒃ ᐊᓯᔾᔨᑐᐃᓐᓇᕆᐊᓕᖕᓂᒃ 

ᒫᓐᓇᒧᑦ ᓄᓇᓕᖕᓂ ᐃᒥᐊᓗᓕᕆᔾᔪᓯᖏᓐᓄᑦ.  ᑭᒡᒐᖅᑐᖅᑎᑦ ᑮᓇᐅᔭᓕᕆᔨᒃᑯᓐᓂᑦ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐊᒻᒪ ᓂᕈᐊᖅᑐᓕᕆᔨᒃᑯᓐᓂᑦ ᓄᓇᕗᒻᒥ ᑭᐅᔪᓐᓇᕐᓂᐊᖅᑐᑦ 

ᐊᐱᖅᑯᑕᐅᔪᓂᑦ ᑲᑎᒪᔪᓃᖃᑕᐅᓛᖅᑐᑦ. ᑕᒧᓗᒐᒃᓴᖅᑕᖃᓛᖅᑐᖅ.  

ᑐᑭᓯᒋᐊᒃᑲᓐᓂᕈᒪᒍᔅᓯ ᐃᓄᓕᒫᓂᑦ ᑲᑎᒪᑎᑦᑎᓂᐅᓛᖅᑐᒥᑦ, ᐃᕐᖐᓐᓈᖅᑕᐅᒃᑯᑦ ᑎᑎᕋᕈᓐᓇᖅᐳᓯ 

ᐅᕗᖓ liquor@gov.nu.ca ᐅᕝᕙᓘᓐᓃᑦ ᐅᕗᖓ ᐅᖄᓚᓗᑎᒃ 867-222-9705. 

mailto:liquor@gov.nu.ca


 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ,  www.gov.nu.ca. 

ᐱᕙᓪᓕᐊᔪᑎᒍᑦ ᑎᓴᒐᒃᓴᐃᑦ ᐃᓄᒃᑎᑐᑦ ᐊᑐᐃᓐᓇᐅᔪᑦ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐊᒻᒪ ᐅᐃᕖᑐᓪᓗ ᐅᕙᖓᑦ www.gov.nu.ca. 

Tuhaqtaghatittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᐅᒪᔪᓕᕆᔨᒃᑯᑦ 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᐅᐃᑦᓰᓐ ᑦᓵᓐ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ  

ᑮᓇᐅᔭᓕᕆᔨᒃᑯᑦ 

867-975-6818 

FinanceComs@gov.nu.ca 

mailto:FinanceComs@gov.nu.ca

